Шулкадәр үк. Күбрәк. Азрак
(I сыйныфта математика дәресе)

Мәүлия КӘРИМУЛЛИНА,

Теләче районы Югары Кибәхуҗа урта мәктәбенең I квалификация категорияле башлангыч сыйныф укытучысы
Максат: «Шулкадәр үк», «Күбрәк», «Азрак» төшенчәләренең асылын ачу; кайсы төркемдә күбрәк (азрак) яки бертигез икәнен предметлар ярдәмендә ачыкларга өйрәтү; төрле предметларны санау күнекмәләрен үстерү, дуслык тәрбияләү.
Дәрес тибы: яңа материалны үзләштерү. 
Җиһазлау: кубиклар, төрле төстәге түгәрәкләр, ике тартма, шарлар һәм алма.
Дәрес барышы
I. Оештыру өлеше
Исәнләшү. Уңай психологик халәт тудыру.

Укытучының кереш сүзе.
II. Теманы аңлату
1. Практик эш.
1) Зур һәм кечкенә кубикларны үзара чагыштыру (мәсәлән, зур кубиклар күбрәк, ә кечкенә кубиклар азрак). 
2) Төрле төстәге түгәрәкләрне чагыштыру (мәсәлән, 4 яшел һәм 5 кызыл түгәрәк бар. 1 кызыл түгәрәк калды, димәк кызыл түгәрәкләр күбрәк, яшел түгәрәкләр азрак.
3) Түгәрәкләрне санату.
– Ничә кызыл түгәрәк бар? (5)
– Ничә яшел түгәрәк бар? (4)
– Кайсылары азрак? (Яшелләре.)
– Кайсылары күбрәк? (Кызыллары.)
4) Тартмадагы алмаларны чагыштыру.

– Кайсы тартмада алмалар күбрәк? (Мәслән, беренче.)

(1 нче тартмадан 1 алманы алганнан соң, тартмалардагы алмаларны чагыштыру.)
– Ә хәзер кайсы тартмада алмалар күбрәк булуын билгелик. (Икесендә дә бертигез, яки түбәндәгечә дә әйтергә мөмкин: уң як тартмадагы алмалар никадәр булса, сул як тартмада да шулкадәр үк – 5әр алма.)

(Балалар һәм сул як, һәм уң як тартмадагы алмаларны хор белән саныйлар.)
2. Физминут.
3. Дәреслек белән эш (6 нчы бит).
1) Өй рәсемнәре буенча:
– Рәсемдә нәрсә күрәсез? (Өйләр, дуңгыз балалары.)
– Кайсы якта өйләр күбрәк: сулдамы әллә уңдамы? (Сул якта.)
– Ә ничек белдегез? (Сулдагы бер өй парсыз калды, димәк, сул якта өйләр күбрәк, ә уң якта өйләр азрак.)
– Сул якта ничә өй? (2)
– Уң якта ничә өй? (1)
– Кайсы өйләр күбрәк: зурларымы әллә кечкенәләреме? (Кечкенә өйләр күбрәк.)
– Кечкенә өйләр ничә? (2)
– Ничә зур өй бар? (1)
2) Геометрик фигуралар буенча:
– Кайсы рәттә фигуралар күбрәк? (Беренче рәттә никадәр булса, икенчесендә дә шулкадәр үк.)
– Кайсы төстәге түгәрәкләр күбрәк: яшелме, әллә кызылмы? (Яшел түгрәкләр күбрәк.)
– Кайсы азрак? (Кызыл түгәрәкләр азрак.)
– Яшел түгәрәкләр ничә? (6)
– Кызыл түгәрәкләр ничә? (5)
– Алдагы рәсем буенча «күбрәк» сүзе белән үзегез сораулар уйлагыз.

4. Физминут.

5. Дәфтәрләрдә эш.

III. Дәресне йомгаклау
– Бүген дәрестә сезгә нәрсә ошады?
